
КОМИ РЕСПУБЛИКАЛӦН
ОЛАНПАС

«Коми Республикаын меставывса асвеськӧдлан
органъяслы Коми Республикаса торъя канму
уджмогъяс сетӧм йылысь» Коми Республикаса
Оланпасӧ вежсьӧмъяс пыртӧм йылысь

Примитӧма Коми Республикаса 
Каналан Сӧветӧн	2019 вося кӧч тӧлысь 12 лунӧ

1 статья. Пыртны «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2015, 23 №, 334 ст.; 2016, 1 №, 6 ст.; 4 №, 52 ст.; 12 №, 152 ст.; 17 №, 226 ст.; 18 №, 251 ст.; 2017, 26 №, 461 ст.; 2018, 6 №, 94 ст.; 10 №, 176 ст.; 177 ст.; 17 №, 303 ст.; 304 ст.; 19 №, 354 ст.; 367 ст.; 2019, 11 №, 148 ст.; 149 ст.; 154 ст.) татшӧм вежсьӧмъяс:
1. 1 статьяса 3 пункт гижны тадзи:
«3) кӧзяинтӧм пемӧсъясӧс видзӧм серти удж збыльмӧдігӧн лӧсялана муниципальнӧй юкӧн мутасын мероприятиеяс котыртӧм серти;».
[bookmark: __DdeLink__190_60403466]2. «Коми Республикаын меставывса асвеськӧдлан органъяслы Коми Республикаса торъя канму уджмогъяс сетӧм йылысь» Коми Республикаса Оланпаслӧн 1 статьяса 3 пунктӧн урчитӧм Коми Республикаса канму уджмог збыльмӧдӧм вылӧ муниципальнӧй районса (кар кытшса) сьӧмкудлы Коми Республикаса республиканскӧй сьӧмкудйысь вичмӧдан субвенция ыджда арталан методикаын (Оланпас дорӧ 3 содтӧд):
1) 1 пунктса медводдза абзацын «нуӧдӧмсӧ» кыв киритны, «дӧзьӧртӧг кольӧм пемӧсъясӧс кыйӧм да видзӧм серти мероприятиеяс лӧсялана муниципальнӧй юкӧн мутасын» кывъяс вежны «кӧзяинтӧм пемӧсъясӧс видзӧм серти удж збыльмӧдігӧн лӧсялана муниципальнӧй юкӧн мутасын мероприятиеяс» кывъясӧн;
2) 3 да 4 пунктъясын «дӧзьӧртӧг кольӧм пемӧсъяс» кывъяс лӧсялана вежлӧгын вежны «кӧзяинтӧм пемӧсъяс» кывъясӧн лӧсялана вежлӧгын.

2 статья. Тайӧ Оланпасыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырлы лӧсьӧдны ассьыс нормативнӧй инӧда актъяссӧ тайӧ Оланпас серти.

